
ERABILERA ARAUAK: 

LABE GAZTE ESPAZIOAREN  LAGAPENA 

LABE,  Gazte Laborategia, Gasteizko Udaleko Gazteria Zerbitzuko Gazte Espazioa da, hiriko

pertsona gazteentzako sormenerako gune  bat:  askotariko  arte-diziplinekin  zerikusia

duten hainbat gazte eta ekimen hartzeko balio anitzeko ekipamendua. Helburua sormena eta

talde-lana sustatzea da, baita elkartzeko eta elkar ezagutzeko gune bat sortzea ere.

LABE, San Vicente de Paul 21 kalean kokatuta dago, hiriko alde zaharrean. 

Gazte sortzaileak sustatzeko helburuaren barruan, espazioaren araudi hau prestatu da, sormen-

espazioaren lagapena arrazionalizatu eta  erregulatzeko,  edozein gaztek,  espazioa eskura izan

dezan, hura erabiltzeko eta araudi honetan deskribatutako ezaugarriak betetzen dituen edozein

arte-jarduera antolatzeko. 

LABEk hainbat gune ditu, behar ezberdinetarako:

• Espazio muralistikoa

• Erakusketa espazioa

• Erabilera anitzeko espazioa

Espazio osoa edo zonaldeetako bat bakarrik (kasu honetan, espazioa beste obra edo jarduera

batekin partekatu ahalko da, betiere obrek onartzen badute) erreserbatu ahalko da. 

HARTZAILEAK

1. Ekimen honetan parte hartu dezaketen gazteak (16-30 urte bitartekoak),       gure hiriarekin

nolabaiteko lotura euki behar dute (hirian jaio, bizi edo lan egiten dutenak/ikasten dutenak).

Adingabea izanez gero, tutorearen baimena beharko dute. Baimen hori beteta eta

sinatuta ekarri beharko da giltzak jasotzerako unean.

2. Hiriarekin lotura duten 16 eta 30 urte bitarteko gazteek osatutako  kolektibo eta elkarte

gazteak. 

3. Gazteei zuzendutako proiektuak eta ekimenak garatzen dituzten beste erakundeak.

labe@vitoria-gasteiz.org 



ERABILERAREN ETA JARDUEREN EZAUGARRIAK 

4. Instalazioak doan lagako dira eta Labek ez du irabazirik izango artistak erakusketan zehar

lor ditzakeen obra salmenta edo ondorengo proiektuetatik. Gazte zentroaren egitekoa artista bere

zerbitzuak izan nahi dituen ororekin zabaldu eta harremanetan jartzea izango da soilik.

5.  Egin  beharreko  lana/ekintza,  espaziora  eta  haren  ekipamendura  egokitu  behar  da

(espazioaren ezaugarriak eta eskuragarri dagoen materiala ezagutzeko kontsultatu LABEren fitxa

teknikoa).

6.  Lanak/ekintzak  pertsonen  duintasuna  eta  giza  eskubideei  lotutako  printzipio  eta  balioak

errespetatu beharko ditu.

7.  Hartzaileak , bere erabilera denbora amaitzerakoan, espazioa zegoen bezala utzi

beharko du adostutako epeak esaten duenean, garbiketa barne, eta momentu oro mantendu

beharko da espazioa ordenatuta eta garbi (kontrakoa adosten ez bada). Lagatako instalazioak

(hormak,  zorua,  materiala...)  hondatu  edo  hondatzea  ekar  dezakeen  edozein  jardueraren

erantzule  izango  dira  artistak,  eta  egoera  berean  utzi  beharko  ditu,  eta  eragindako  kalteak

konpondu. 

8. Gasteizko Udalak ez du bere gain hartuko gerta daitezkeen kalte eta hondaketen

erantzukizunik bai lokalean, bai obran. 

   ESKUBIDEAK ETA   BETEBEHARRAK 

9.   LABE  bizikidetzarako  gune  bat izango  da,  aniztasuna  aitortzean  eta  lankidetza,

elkarrekikotasun eta ikaskuntza-printzipioetan eta elkarrekiko errespetuan oinarritutakoa, eta

ez da onartuko indarkeriazko, larderiasko edo inolako bereizkeriarik, hala nola

jokabide  sexistarik,  arrazistarik,  homofoborik,transfoborik,  agintekeriarik  eta

duintasuna eta giza eskubideak kaltetzen dituzten bestelako jokabiderik.

10.  Guztiz  debekatuta  dago LABEn  erretzea,  edo  beste  substantzia  psikoaktiboa

hartzea, edari alkoholdunak kontsumitzea eta sukaldatzea ere.

11. Erabiltzen den materiala LABEko officean bakarrik garbituko da, ezingo dira komunak erabili

garbiketa honetarako.

12.  Ezinbestekoa da zaraten udal-ordenantza errespetatzea. Intsonorizaziorik ez duen

lokal bat  da, eta gehienez 50-55 dBA-ko zarata egin daiteke. Bizilagunen aldetik kexaren bat

jasoz  gero,  aztertu  egingo  da,  eta  horrek  espazioaren  lagapena  amaitzea  eta  gertaeraren

ondoriozko erantzukizun pertsonala ekar dezake.



13. Arduradunaren erantzukizuna izango da lokalerako sarbidea kontrolatzea, betiere

gehienez 45 pertsonentzako edukiera errespetatuz.

14. Ezin da espazioa erabili transakzio ekonomikorik egiteko.

15.  LABEko  materiala bertan erabiltzeko da,  ezin izango da espaziotik  atera,  berariazko

baimenik izan ezean. Eskuragarri dagoen materialari buruzko informazioa jakiteko, LABE fitxa

teknikoa kontsultatu.

16.   Hartzaileak   arduradun  bat  izendatuko  du,  eta  pertsona  horrek  Gazteria  zerbitzuaren

aurrean erantzungo du. Arduradun hau, jarduerak irauten duen bitartean egon beharko da

17.Parte-hartzaileek  eskura  dituzte  espazio  eta  ekipamenduak  erabiltzeko  eskubidea,  aurrez

adostutako ordutegi eta datekin bat etorriz.  Funtsezkoa da espazioa, ekipamendua eta

ordutegia errespetatzea.

18.  LABEk  arreta  bermatuko  du  euskaraz  zein  gaztelaniaz,  eta  bi  hizkuntzetan

zabalduko ditu egiten dituzten proiektuen esparruan prestatutako material publikoak. Gainera,

etxean euskararen erabilera areagotzeko beharrezkoak diren neurriak garatuko ditu.

19. Une oro bete beharko dira Gazteria Zerbitzuak emandako indikazioak.

20.  Instalazioak eta ekipamenduak erabiltzen dituzten pertsona guztiek erabilera

arauak bete beharko dituzte, horiek egoera ezin hobean mantentzeko betebeharra izango

dute, parte hartzen duten pertsona guztiek ondo erabiltzeko erantzukizuna izango dute eta sor

daitezkeen kalteak konpontzeko konpromisoa hartuko dute. Ez da eskatzen inolako bermerik

aurkeztea.

21. Parte-hartaileek bere  gain hartzen dituzte  LABE espazioko erabilera  eta  bizikidetza  arau

hauek,  funtzionamendua  arautzen  duen  funtsezko  arau  gisa.  Espazioan ezarritako  arau

guztiak bete   beharko dira.

 22.  Aurretik  aipatutako  arauren  bat betetzen  ez  bada,  berehala  kenduko  da

espazioa  erabiltzeko  eta  gozatzeko  baimena.  Etorkizunean  eskaerarik  balego,

arduradunek lagapen berria egiteko aukera baloratuko lukete.

23. Espazioaren lagapen eskaera posta elektroniko bidez egin beharko da (  labe@vitoria-

gasteiz.org)  gutxienez  15  egun  baliodun  lehenago.  Eskaerei  harrera-ordenaren  arabera

erantzungo zaie.  Giltzak jasoko dira  Gazteriaren Zerbitzuan  (  Fray Zacarias Martínez

kalean, 3.zk) eta sinatuko da dagokion dokumentua eta itzuliko dira toki berdinean.  

24. Espazioaren lagapenak irauten duen bitartean, ekintzari/obrari buruzko edozein informazio

partekatzen  bada,  aipatu  beharko  da  LABE,  bere  logoa  gehituz  publizitaterako

euskarrietan ( karteletan, sare sozialetan).




